
«ՀԱՎԱՏԱՐՄԱԳՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՕՐԵՆՔԻ ՆԱԽԱԳԾԻ

1. ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅՈՒՆ 
	22.10.2025 թ.

	
	N 1/04.6/11900-2025

	Շրջակա միջավայրի նախարարությունը «Հավատարմագրման մասին» օրենքում փոփոխություններ և լրացումներ կատարելու մասին»  օրենքի նախագծի վերաբերյալ առաջարկություններ և դիտողություններ չունի։
	


	2. ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ
	22.10.2025 թ.

	
	N ՊՆ/510/12444-2025

	«Հավատարմագրման մասին» օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունենք:
	
 


	3. [bookmark: _Hlk161645946]ՇՈՒԿԱՅԻ ՎԵՐԱՀՍԿՈՂՈՒԹՅԱՆ ՏԵՍՉԱԿԱՆ ՄԱՐՄԻՆ
	23.10.2025 թ.

	
	N 01//2074-2025

	   «Հավատարմագրման մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ ՀՀ շուկայի վերահսկողության տեսչական մարմինը դիտողություններ և առաջարկություններ չունի։

	


	4. ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	23.10.2025 թ.

	
	N /48.56/34412-2025

	«Հավատարմագրման մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում եմ հետևյալը.
1.	Նախագծի 1-ին հոդվածի 1-ին մասով նախատեսվում է Օրենքը լրացնել «հավատարմագրման ճկուն ոլորտ» հասկացությամբ, որը բնորոշվում է որպես հավատարմագրման ոլորտ, որը թույլատրում է ՀԳՄ-ներին փոփոխություններ կատարել մեթոդներում և այլ պարամետրերում, որոնք գտնվում են ՀԳՄ-ի իրազեկության շրջանակում և հաստատված են ԱՐՄՆԱԲ-ի կողմից: 				Վերոգրյալի համատեքստում հարկ եմ համարում նշել, որ նմանօրինակ իրավակարգավորումից բխում է, որ հավատարմագրված մարմինը կարող է ցանկացած պահի փոխել իր հավատարմագրած մեթոդը կամ այլ պարամետրերը, որն ինքնին, կարծում եմ, հակասում է հավատարմագրման էությանը, մասնավորապես այն տեսանկյունից, որ հավատարմագրման շրջանակներում հավատարմագրվում է կիրառվող մեթոդը կամ կիրառվող պարամետրը:
	



Չի ընդունվել
 «Հավատարմագրման ճկուն ոլորտ» հասկացությունը միջազգային ISO/IEC 17011 ստանդարտով սահմանված հասկացություն է։ Նման իրավակարգավորումը չի ենթադրում, թե հավատարմագրված մարմինը կարող է ցանկացած պահի և անհիմն փոխել իր հավատարմագրած մեթոդները կամ այլ պարամետրերը։ Ճկուն ոլորտի տրամաբանությունը կիրառվում է միայն այն դեպքում, երբ ՀԳՄ-ն կարող է կատարել փոփոխություններ՝ իրազեկության շրջանակում, անհրաժեշտության դեպքում ներմուծելով նոր մեթոդներ կամ արդիականացնելով գործողները, պայմանով, որ այդ փոփոխությունները նախապես սահմանված են և հաստատված ԱՐՄՆԱԲ-ի կողմից և չեն հակասում հավատարմագրման պահանջներին։ Հավատարմագրման ճկուն ոլորտով ընդլայնման համար կարող են ԱՐՄՆԱԲ-ին դիմել հավատարմագրված լաբորատորիաները, ովքեր անցել են առաջին պարբերական գնահատումը։ Ճկուն ոլորտի հավատարմագրման կարգը սահմանվում է ԱՐՄՆԱԲ-ի ընթացակարգով:

	2.	Նախագծի 1-ին հոդվածի 3-րդ մասով Օրենքի 2-րդ հոդվածի 1-ին մասի 20-րդ կետը առաջարկվում է շարադրել հետևյալ խմբագրությամբ, այն է՝ հավատարմագրման փորձագետ (գնահատող)` հավատարմագրման փորձագետների (գնահատողների) ռեեստրում գրանցված ֆիզիկական անձ, որին ԱՐՄՆԱԲ-ը նշանակել է միայնակ կամ որպես գնահատման խմբի անդամ՝ համապատասխանության գնահատման մարմնի կառավարման համակարգում գնահատում իրականացնելու համար: Վերոգրյալի համատեքստում հարկ եմ համարում նշել, որ Օրենքի 2-րդ հոդվածի 1-ին մասի 1-ին կետի համաձայն՝ հավատարմագրումն ԱՐՄՆԱԲ-ի կողմից հավաստումն է, որ ՀԳՄ-ն համապատասխանում է ներդաշնակեցված ստանդարտներով սահմանված պահանջներին և կիրառելիության դեպքում համապատասխան ոլորտային սխեմաներով սահմանված լրացուցիչ պահանջներին` համապատասխանության գնահատման որոշակի գործունեություն իրականացնելու համար: Հետևաբար՝ հավատարմագրվում է ոչ թե կառավարման համակարգը, այլ հենց ՀԳՄ-ն: Բացի այդ, Նախագծի 1-ին հոդվածի 4-րդ մասով նախատեսվում է Օրենքը լրացնել «տեխնիկական գնահատող» հասկացությամբ, որը բնորոշվում է որպես հավատարմագրման փորձագետների (գնահատողների) ռեեստրում գրանցված հավատարմագրման որոշակի բնագավառում հատուկ գիտելիքներ ունեցող ֆիզիկական անձ, որն ԱՐՄՆԱԲ-ի կողմից նշանակվել է ինքնուրույն կամ որպես գնահատման խմբի անդամ՝ համապատասխանության գնահատման մարմնի գնահատում իրականացնելու համար: Վերոգրյալ լրացումը խնդրահարույց է այն տեսանկյունից, որ այն հակասում է Օրենքի 2-րդ հոդվածի 1-ին մասի 20-րդ կետով սահմանված «հավատարմագրման փորձագետ» (գնահատող)  և  21-րդ կետով սահմանված «տեխնիկական փորձագետ» հասկացություններին:
	Ընդունվել է

	3.	Նախագծի 1-ին հոդվածի 6-րդ մասով նախատեսվում է ուժը կորցրած ճանաչել «համապատասխանության սերտիֆիկատ» հասկացությունը: Վերոգրյալի համատեքստում հարկ եմ համարում նշել, որ Օրենքում առկա են բազմաթիվ իրավակարգավորումներ, կապված համապատասխանության սերտիֆիկատի տրման, դրանց ձևերի և այլնի հետ: Հետևաբար՝ լրացուցիչ պարզաբանման կարիք ունի նշված հասկացությունը ուժը կորցրած ճանաչելը:
	Ընդունվել է


	4.	Նախագծի 2-րդ հոդվածի 2-րդ և 3-րդ մասերը (ՀՀ կառավարության կողմից լիազորված պետական կառավարման մարմինը հաստատում է նոր համապատասխանության գնահատման սխեմայի սեփականատեր հանդիսացող կամ կիրառող իրավաբանական անձի կողմից ԱՐՄՆԱԲ-ին ներկայացրած ՀԳՍ-ի վերլուծության և պիտանիության գնահատման աշխատանքների համար վճարման չափը և պետական գրանցում իրականացնող իրավաբանական անձանց վկայագրման վճարման չափը) առաջարկում եմ վերանայել՝ վճարները սահմանելով որպես պետական տուրք՝ համապատասխան լրացումներ կատարելով նաև «Պետական տուրքի մասին» օրենքում:
	Չի ընդունվել
Նախագծի 2-րդ հոդվածի 2-րդ և 3-րդ մասերով նախատեսվող վճարները նպատակահարմար չէ դիտարկել և սահմանել որպես պետական տուրք։ Գործող օրենսդրությամբ հավատարմագրման ծառայությունների տրամադրման համար սահմանված վճարները չեն համարվում պետական տուրք, քանի որ դրանք հանդիսանում են մասնագիտական ծառայությունների դիմաց իրականացվող վճարումներ։
Նույն իրավական մոտեցումը կիրառելի է նաև ՀԳՍ-ի վերլուծության և պիտանիության գնահատման աշխատանքների նկատմամբ. դրանց բովանդակությունն ու նպատակն ըստ էության մասնագիտական ուսումնասիրություն և գնահատում են, որոնք իրականացվում են ԱՐՄՆԱԲ-ի կողմից որպես մասնագիտացված ծառայություն և չունեն այն իրավակիրառ բնույթը, որը կդասակարգեր վճարումը որպես պետական տուրք։

	5.	Նախագծի 3-րդ հոդվածի 5-րդ մասով առաջարկվում է սահմանել իրավակարգավորում առ այն, որ ԱՐՄՆԱԲ-ը ապահովում է իր իրավասության ոլորտին առնչվող յուրաքանչյուր բողոքի, հաղորդման հաշվառումը, քննարկումը, իր իրավասությունների շրջանակներում ձեռնարկում է համապատասխան միջոցներ և «Ազդարարման համակարգի մասին» օրենքով սահմանված այլ լիազորություններ: Հայտնում եմ, որ վերոնշյալ իրավակարգավորումն ունի խմբագրման կարիք՝ հիմք ընդունելով այն հանգամանքը, որ Օրենքի 2-րդ հոդվածի 1-ին մասի 25-րդ կետի համաձայն՝ բողոքը որևէ անձի կամ կազմակերպության կողմից դժգոհության գրավոր արտահայտումն է՝ հասցեագրված ԱՐՄՆԱԲ-ին, որը վերաբերում է ԱՐՄՆԱԲ-ի կամ հավատարմագրված ՀԳՄ-ի գործունեությանը, և որի համար ակնկալվում է պատասխան: Հետևաբար՝ բողոքը պետք է ուղղված լինի հենց ԱՐՄՆԱԲ-ին, իսկ իր իրավասության ոլորտին առնչվող բողոքները, որոնք ուղղված չեն վերջինիս, կարծում եմ, տրամաբանորեն չպետք է հաշվառվեն ԱՐՄՆԱԲ-ի  կողմից, առնվազն, պարզ չէ առաջարկվող իրավակարգավորման նպատակը։  Բացի այդ, նույն մասով սահմանվում է իրավակարգավորում առ այն, որ ԱՐՄՆԱԲ-ը օրենսդրությամբ սահմանված կարգով վկայագրում է պետական գրանցում իրականացնող իրավաբանական անձանց։ Նշված իրավակարգավորումը նույնպես հստակեցման կարիք ունի, քանի որ պարզ չէ, թե ինչ վկայագրման մասին է խոսքը:
	Ընդունվել է
















 Վկայագրումը վերաբերում է պետական գրանցում իրականացնող իրավաբանական անձանց կարողությունների, համակարգերի և գործընթացների համապատասխանության հավաստմանը, որի նպատակն է ապահովել նրանց կողմից իրականացվող պետական գրանցման գործընթացների հետևելիությունը, թափանցիկությունը։


	6.	 Նախագծի 4-րդ հոդվածով առաջարկվում է Օրենքի 9-րդ հոդվածի 8-րդ մասի 2-րդ կետում «ծրագրի» բառից հետո լրացնել «և հավատարմագրման գործունեության անկողմնակալության վրա ազդող ռիսկերի» բառերը, որի արդյունքում Հավատարմագրման խորհուրդը լիազորվում է նաև քննարկել և առաջարկություններ ներկայացնել ԱՐՄՆԱԲ-ի հավատարմագրման գործունեության անկողմնակալության վրա ազդող ռիսկերի վերաբերյալ։ Կարծում եմ, լրացուցիչ հիմնավորման կարիք ունի ոչ միայն «հավատարմագրման գործունեության անկողմնակալության վրա ազդող ռիսկեր» եզրույթը, այլ նաև Խորհրդին նմանօրինակ լիազորությամբ օժտելը:
	Չի ընդունվել
Հավատարմագրման գործունեության անկողմնակալության վրա ազդող ռիսկերը սահմանված են միջազգային ISO/IEC 17011 ստանդարտի 4.4.5 կետով, որի համաձայն  անկողմնակալության վրա ազդող ռիսկերն անհրաժեշտ է քննարկել շահագրգիռ կողմերից բաղկացած կոմիտեում կամ խորհրդում: Տվյալ դեպքում նշված գործառույթը դրված է ԱՐՄՆԱԲ-ի Հավատարմագրման խորհրդի վրա, որը կազմված է երեք շահագրգիռ կողմերից`
1) 4 պետական կառավարման մարմինների և պետական ոչ առևտրային կազմակերպությունների ներկայացուցիչներից.
2) 2 հավատարմագրված ՀԳՄ-ների ներկայացուցիչներից.
3) 3 հասարակական և գիտական կազմակերպությունների ներկայացուցիչներից:

	7.	Նախագծի 8-րդ հոդվածի 1-ին մասով սահմանվում է իրավակարգավորում առ այն, որ ՀԳՄ-երը դիմում են ԱՐՄՆԱԲ-ին` հավատարմագրման, հավատարմագրման ընդլայնման, կրճատման, կասեցման, վերականգնման կամ դադարեցման, հավատարմագրման ոլորտի արդիականացման, վերահավատարմագրման, ինչպես նաև ՀԳՄ-ի վերլուծության և պիտանիության գնահատման նպատակով: Վերորգրյալի համատեքստում պարզաբանման կարիք ունի «պիտանիության գնահատում» եզրույթի բովանդակությունը:
	Չի ընդունվել
Կամավոր ոլորտում նոր համապատասխանության գնահատման սխեմաները գնահատելու և սխեմաները կիրառման համար պիտանի (ընդունելի) լինելու վերաբերյալ ԱՐՄՆԱԲ-ի կողմից որոշման ընդունելուց հետո միայն ՀԳՄ-ն կարող է հավատարմագրման հայտ ներկայացնել ԱՐՄՆԱԲ-ին: Նոր համապատասխանության գնահատման սխեմաների պիտանիության գնահատման ընթացակարգը մանրամասն նկարագրված է  PR-4.6.3 «Համապատասխանության գնահատման նոր սխեմայի (սխեմաների) գնահատման չափանիշներն ու ընթացակարգը» փաստաթղթում, որը տեղադրված է www.armnab.am կայքում:

	8.	Նախագծի 8-րդ հոդվածի 2-րդ մասով առաջարկվում է հանել դրույթն առ այն, որ ՀԳՄ-երը  կարող են բողոքարկել նաև հավատարմագրման գործընթացը՝ թողնելով միայն  հավատարմագրման մասին որոշումները բողոքարկելու հնարավորություն: Վերոգրյալ իրավակարգավորումը, կարծում եմ, լրացուցիչ քննարկման կարիք ունի։
	Չի ընդունվել
«Բողոքարկում (appeal)» տերմինը սահմանվում է միջազգային ISO/IEC 17011 ստանդարտով, որի համաձայն ԱՐՄՆԱԲ-ն իրականացնում է իր գործունեությունը, որտեղ սահմանված է, համապատասխանության գնահատման մարմնի կողմից դիմում` իր հավատարմագրման կարգավիճակի վերաբերյալ հավատարմագրման բացասական որոշումը վերանայելու նպատակով: Բացասական որոշումները վերաբերում են հավատարմագրման կասեցմանը, կրճատմանը կամ դադարեցմանը, որոնք համարվում են հավատարմագրման կարգավիճակի մասին որոշումներ: 

	9.	Նախագծի 9-րդ հոդվածի 4-րդ մասով առաջարկվում է սահմանել, որ ՀԳՄ-ները Հայաստանի Հանրապետությունում համապատասխանության գնահատման գործունեություն իրականացնելու նպատակով հավատարմագրման համար կարող են դիմել միայն ԱՐՄՆԱԲ-ին և անհրաժեշտության դեպքում տարածաշրջանային և միջազգային հավատարմագրման կազմակերպությունների բազմակողմ փոխադարձ ճանաչման համաձայնագրերի ստորագրող կողմ հանդիսացող պետությունների հավատարմագրման մարմիններին՝ հաշվի առնելով հավատարմագրման տարածաշրջանային և միջազգային հավատարմագրման կազմակերպությունների կողմից սահմանված պահանջները: Վերոգրյալի համատեքստում առաջարկում եմ հստակեցնել, թե որ դեպքերում ՀԳՄ-ն կարող է համապատասխանության գնահատման գործունեություն իրականացնելու նպատակով հավատարմագրման համար դիմել ոչ թե ԱՐՄՆԱԲ-ին, այլ կառույցներին, այսինքն որոնք են այն դեպքերը, որոնք կարող են գործնականում դիտարկվել որպես անհրաժեշտություն։
	Ընդունվել է

	5. [bookmark: _Hlk212630723]ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅՈՒՆ

	23.10.2025 թ. 

	
	N 01/18.2/35476-2025

	Կրթության, գիտության, մշակույթի և սպորտի նախարարությունը   ««Հավատարմագրման մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ առաջարկություններ և դիտողություններ չունի։
	





	6. [bookmark: _Hlk212631437]ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
	24.10.2025 թ. 

	
	N 01/3-4/64916-2025

	ՀՀ պետական եկամուտների կոմիտեն քննարկել է «Հավատարմագրման մասին» օրենքում փոփոխություններ և լրացումներ կատարելու մասին» ՀՀ օրենքի նախագիծը, որի վերաբերյալ հայտնում ենք, որ առաջարկություններ չկան։
	

	7. ՔԱՂԱՔԱՇԻՆՈՒԹՅԱՆ ԿՈՄԻՏԵ
	27.10.2025 թ. 

	
	N 01/18.1/17578-2025

	«Հավատարմագրման մասին» օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։
	

	8. ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	27.10.2025 թ. 

	
	N 43/6/292764-25

	ՀՀ ներքին գործերի նախարարությունում ուսումնասիրվել է «Հավատարմագրման մասին» օրենքում փոփոխություններ և լրացումներ կատարելու մասին» օրենքի նախագիծը, որի վերաբերյալ առաջարկություններ և առարկություններ չկան։
	


	9. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	28.10.2025 Թ.

	
	N ԴԽ//36847-2025

	«Հավատարմագրման մասին»  Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի փաթեթի վերաբերյալ դիտողություններ և առաջարկություններ չկան:
	

	10. ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	29.10.2025 թ.

	
	N ԱԱ/06/35210-2025

	[bookmark: _Hlk223526787]Առողջապահության նախարարությունը «Հավատարմագրման մասին» օրենքում փոփոխություններ և լրացումներ կատարելու մասին»  օրենքի նախագծի վերաբերյալ դիտողություն և առաջարկություն չունի:
	

	11. ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	29.10.2025 թ.

	
	N 01/15.2/9019-2025

	««Հավատարմագրման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և դիտողություններ չունի:
	

	12. ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄԻՆ
	31.10.2025 թ.

	
	N /05․5/13668-2025

	«Հավատարմագրման մասին» օրենքում փոփոխություններ և լրացումներ կատարելու մասին»  օրենքի (այսուհետ՝ Օրենք) նախագծի վերաբերյալ առաջարկում եմ՝
1. Օրենքի նախագծի 1-ին հոդվածի 1-ին մասում հավատարմագրման ճկուն ոլորտ հասկացության վերջում ավելացնել՝ «համաձայն այն ստանդարտների և միջազգային համաձայնագրերի, որոնց անդամ է Հայաստանի Հանրապետությունը»։ Հստակեցնել նաև «ճկուն ոլորտ» հասկացությունը տարաբնույթ ընկալման խնդիրներից խուսափելու համար։ 
2. Պարզաբանել Օրենքի նախագծի 2-րդ հոդվածի 3-րդ մասում ներառված միջանկյալ միտքը՝ «(ազգային, միջազգային, տարածաշրջանային, այլ պետության ստանդարտով կամ իրավական ակտով չսահմանված)», քանի որ Մաքսային միության հանձնաժողովի 2011 թվականի դեկտեմբերի 9-ի N 880 որոշմամբ հաստատված «Սննդամթերքի անվտանգության մասին» (ՄՄ ՏԿ 021/2011) տեխնիկական կանոնակարգի 23-րդ հոդվածի 3-րդ կետի համաձայն՝ սննդամթերքի համապատասխանության հայտարարագրումն իրականացվում է հայտատուի ընտրությամբ սույն Տեխնիկական կանոնակարգով սահմանված հայտարարագրման սխեմաներից մեկով, եթե Մաքսային միության՝ սննդամթերքի առանձին տեսակների վերաբերյալ տեխնիկական կանոնակարգերով այլ բան սահմանված չէ։ Այսինքն՝ համապատասխանության գնահատման սխեմաները հաստատված են Եվրասիական տնտեսական միության տեխնիկական կանոնակարգերով։ 
3. [bookmark: _Hlk214878290]Օրենքի նախագծի 3-րդ հոդվածի 3-րդ մասում ներառված խմբագրության մեջ հաշվի առնել, որ ռեեստրների հասանելիությունը սահմանափակվում է միայն այն տեղեկություններով, որոնք օրենքով թույլատրված են։








4. Օրենքի նախագծի 9-րդ հոդվածի 4-րդ մասում ներառված նոր խմբագրության վերաբերյալ հստակեցնել՝ անհրաժեշտությունը ո՞ր դեպքերում կարող է առաջանալ։
	


Չի ընդունվել

«Ճկուն ոլորտ» հասկացությունը սահմանված է  ԻՍՕ/ԻԷԿ 17011 միջազգային ստանդարտի պահանջներին համապատասխան։



Չի ընդունվել
Նշված դրույթը վերաբերվում է կամավոր ոլորտում կիրառվող համապատասխանության գնահատման սխեմաներին, այլ ոչ թե կանոնակարգվող ոլորտին:












Չի ընդունվել
Հաշվի առնելով ներկայացված դիտարկումը՝ հայտնում ենք, որ ռեեստրներում ներառված տեղեկատվությունը օրենքով սահմանված կարգով և ծավալով հասանելի է ցանկացած անձի։ Ընդ որում, հրապարակվում և մատչելի է դառնում միայն այն տեղեկատվությունը, որի բացահայտումը նախատեսված է գործող օրենսդրությամբ և որը չի պարունակում գաղտնիություն ներկայացնող տվյալներ, այդ թվում՝ անձնական տվյալներ, պետական, ծառայողական կամ առևտրային գաղտնիք, ինչպես նաև անվտանգության, պաշտպանության կամ արտադրական/տեխնոլոգիական գործընթացների վերաբերյալ տեղեկություններ։ 

Ընդունվել է

	13.ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	03.03.2026 թ.

	
	N /27.1.2/6039-2026

	««Հավատարմագրման մասին»» օրենքում փոփոխություններ և լրացումներ կատարելու մասին»  օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը․
1․  Նախագծի 9-րդ հոդվածի 4-րդ մասով նախատեսվում է «Հավատարմագրման մասի»» օրենքի 15-րդ հոդվածի 1-ին մասի 8-րդ կետը շարադրել նոր խմբագրությամբ, որի համաձայն՝ Հայաստանի Հանրապետությունում համապատասխանության գնահատման գործունեություն իրականացնելու նպատակով հավատարմագրման համար կարող են դիմել միայն ԱՐՄՆԱԲ-ին և ՀԳՄ-ի որոշմամբ նաև տարածաշրջանային և միջազգային հավատարմագրման կազմակերպությունների բազմակողմ փոխադարձ ճանաչման համաձայնագրերի ստորագրող կողմ հանդիսացող պետությունների հավատարմագրման մարմիններին՝ հաշվի առնելով հավատարմագրման տարածաշրջանային և միջազգային հավատարմագրման կազմակերպությունների կողմից սահմանված պահանջները։
Ինչի արդյունքում ստացվում է հետևյալը՝ ՀԳՄ-ները պարտավոր են՝ Հայաստանի Հանրապետությունում համապատասխանության գնահատման գործունեություն իրականացնելու նպատակով հավատարմագրման համար կարող են դիմել միայն ԱՐՄՆԱԲ-ին և ՀԳՄ-ի որոշմամբ նաև տարածաշրջանային և միջազգային հավատարմագրման կազմակերպությունների բազմակողմ փոխադարձ ճանաչման համաձայնագրերի ստորագրող կողմ հանդիսացող պետությունների հավատարմագրման մարմիններին՝ հաշվի առնելով հավատարմագրման տարածաշրջանային և միջազգային հավատարմագրման կազմակերպությունների կողմից սահմանված պահանջները։

Ուստի, գտնում ենք, որ շարահյուսական առումով անհրաժեշտ է խմբագրել վերոգրյալ դրույթը։
Միաժամանակ նշենք, որ անհրաժեշտ է հստակեցնել, թե որ դեպքում է ՀԳՄ-ն Հայաստանի Հանրապետությունում համապատասխանության գնահատման գործունեություն իրականացնելու նպատակով հավատարմագրման համար դիմում ԱՐՄՆԱԲ-ին, իսկ որ դեպքում իր որոշմամբ նաև տարածաշրջանային և միջազգային հավատարմագրման կազմակերպությունների բազմակողմ փոխադարձ ճանաչման համաձայնագրերի ստորագրող կողմ հանդիսացող պետությունների հավատարմագրման մարմիններին։ 



2․ Նախագծի 1-ին հոդվածում առկա «կետով» բառն անհրաժեշտ է փոխարինել «կետ» բառով, սույն դիտարկումը վերաբերում է նաև Նախագծում առկա բոլոր համանման կարգավորումներին։

	





























Ընդունվել է


Դրույթը խմբագրվել է և հստակեցվել է, որ ՀՀ-ում համապատասխանության գնահատման գործունեություն իրականացնելու նպատակով համապատասխանության գնահատման մարմիններն իրենց հայեցողությամբ կարող են դիմել ԱՐՄՆԱԲ-ին կամ տարածաշրջանային և միջազգային հավատարմագրման կազմակերպությունների բազմակողմ փոխադարձ ճանաչման համաձայնագրերի ստորագրող կողմ հանդիսացող պետությունների հավատարմագրման մարմիններին։



Ընդունվել է

	14. ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	ԵԶՐԱԿԱՑՈՒԹՅՈՒՆ

	
	31․03․2026

	Քննարկելով «Հավատարմագրման մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագիծը (այսուհետ՝ Նախագիծ)՝ հայտնում եմ, որ Գրասենյակը պնդում է իր՝ նախկինում ներկայացրած դիտարկումները, որոնք իրացված չեն, մասնավորապես.
1. Նախագծի 1-ին հոդվածի 1-ին մասով նախատեսվում է Օրենքը լրացնել «հավատարմագրման ճկուն ոլորտ» հասկացությամբ, որը բնորոշվում է որպես հավատարմագրման ոլորտ, որը թույլատրում է ՀԳՄ-ներին փոփոխություններ կատարել մեթոդներում և այլ պարամետրերում, որոնք գտնվում են ՀԳՄ-ի իրազեկության շրջանակում և հաստատված են ԱՐՄՆԱԲ-ի կողմից: Վերոգրյալի համատեքստում հարկ եմ համարում նշել, որ նմանօրինակ իրավակարգավորումից բխում է, որ հավատարմագրված մարմինը կարող է ցանկացած պահի փոխել իր հավատարմագրած մեթոդը կամ այլ պարամետրերը, որն ինքնին, կարծում եմ, հակասում է հավատարմագրման էությանը, մասնավորապես այն տեսանկյունից, որ հավատարմագրման շրջանակներում հավատարմագրվում է կիրառվող մեթոդը կամ կիրառվող պարամետրը: 















2. Նախագծի 1-ին հոդվածի 3-րդ մասով նախատեսվում է Օրենքը լրացնել «տեխնիկական գնահատող» հասկացությամբ, որը բնորոշվում է որպես հավատարմագրման փորձագետների (գնահատողների) ռեեստրում գրանցված հավատարմագրման որոշակի բնագավառում հատուկ գիտելիքներ ունեցող ֆիզիկական անձ, որն ԱՐՄՆԱԲ-ի կողմից նշանակվել է ինքնուրույն կամ որպես գնահատման խմբի անդամ՝ համապատասխանության գնահատման մարմնի գնահատում իրականացնելու համար: Վերոգրյալ լրացումը խնդրահարույց է այն տեսանկյունից, որ մեծամասամբ այն կրկնորդում է Օրենքի 2-րդ հոդվածի 1-ին մասի 20-րդ կետով սահմանված «հավատարմագրման փորձագետ» (գնահատող) և 21-րդ կետով սահմանված «տեխնիկական փորձագետ» հասկացություններին, ուստի վերջինիս նախատեսումը լրացուցիչ հիմնավորման կարիք ունի:
3. Նախագծի 4-րդ հոդվածով առաջարկվում է Օրենքի 9-րդ հոդվածի 8-րդ մասի 2-րդ կետում «ծրագրի» բառից հետո լրացնել «և հավատարմագրման գործունեության անկողմնակալության վրա ազդող ռիսկերի» բառերը, որի արդյունքում Հավատարմագրման խորհուրդը լիազորվում է նաև քննարկել և առաջարկություններ ներկայացնել ԱՐՄՆԱԲ-ի հավատարմագրման գործունեության անկողմնակալության վրա ազդող ռիսկերի վերաբերյալ։ Կարծում եմ, լրացուցիչ հիմնավորման կարիք ունի ոչ միայն «հավատարմագրման գործունեության անկողմնակալության վրա ազդող ռիսկեր» եզրույթը, այլ նաև Խորհրդին նմանօրինակ լիազորությամբ օժտելու նպատակահարմարության հարցը: Միաժամանակ, ինչ վերաբերում է ամփոփաթերթում նշված պարզաբանմանը առ այն, որ հավատարմագրման գործունեության անկողմնակալության վրա ազդող ռիսկերը սահմանված են միջազգային ISO/IEC 17011 ստանդարտով, ապա, ցանկացած պարագայում, անհրաժեշտ է առնվազն օրենքում նախատեսել համապատասխան կարգավորում։
4. Նախագծի 8-րդ հոդվածի 1-ին մասով սահմանվում է իրավակարգավորում առ այն, որ ՀԳՄ-երը դիմում են ԱՐՄՆԱԲ-ին` ոչ միայն հավատարմագրման, հավատարմագրման ընդլայնման, կրճատման, կասեցման, վերականգնման կամ դադարեցման, հավատարմագրման ոլորտի արդիականացման, վերահավատարմագրման, այլ նաև ՀԳՄ-ի վերլուծության և պիտանիության գնահատման նպատակով: Վերորգրյալի համատեքստում պարզաբանման կարիք ունի «պիտանիության գնահատում» եզրույթի բովանդակությունը: Միաժամանակ, ամփոփաթերթում նշված դիտարկման վերաբերյալ (նոր համապատասխանության գնահատման սխեմաների պիտանիության գնահատման ընթացակարգը մանրամասն նկարագրված է  PR-4.6.3 «Համապատասխանության գնահատման նոր սխեմայի (սխեմաների) գնահատման չափանիշներն ու ընթացակարգը» փաստաթղթում, որը տեղադրված է www.armnab.am կայքում) հարկ է նշել, որ ցանկացած ձևակերպում, որը օգտագործվում է օրենքում, պետք է հնարավորինս հստակեցվի և այն մոտեցումը, որ այն առկա է որևէ այլ փաստաթղթում, կարծում եմ, ընդունելի չէ։ 	
	







Չի ընդունվել
Չի ընդունվել - ԳՕՍՏ ԻՍՕ/ԻԷԿ 17011-2018 «Համապատասխանության գնահատում. Համապատասխանության գնահատման մարմինների հավատարմագրում իրականացնող հավատարմագրման մարմիններին ներկայացվող պահանջներ» ստանդարտի 7.8.4 կետի պահանջը ապահովելու և Հավատարմագրման եվրոպական համագործակցության կազմակերպության (EA) կողմից 2025 թվականի նոյեմբերին «Հավատարմագրման ազգային մարմին» ՊՈԱԿ-ին գնահատելու արդյունքների հիման վրա ուղղիչ գործուղություններն իրականացնելու համար անհրաժեշտ է Օրենքում ևս սահմանել «Ճկուն ոլորտ» հասկացությունը (նշված հասկացությունը սահմանված է ԳՕՍՏ ԻՍՕ/ԻԷԿ 17011-2018-ում), որը կիրառվելու է միայն  չկանոնակարգվող ոլորտում (օրինակ՝ բուսասանիտարական և բույսերի պաշտպանության միջոցներ, անսանաբուժական հետազոտություններ, դեղեր) փորձարկում իրականացնող վերահավատարմագրված լաբորատորիաների կողմից, երբ․
ա) կիրառվում է այն փորձարկման մեթոդիկան, որը նախկինում գնահատվել և հավատարմագրվել է ԱՐՄՆԱԲ-ի կողմից և ներառված է լաբորատորիայի գործող հավատարմագրման ոլորտում,
բ) կիրառվում է հավատարմագրման ոլորտով սահմանված սարքավորումը (չափման միջոցը),
գ) ապահովվում է հավաքածուների և/կամ սարքավորումների օգտագործումը արտադրողի ցուցումներին համապատասխան (որտեղ կիրառելի է)։


Ընդունվել է
   Փոփոխվել և հստակեցվել է «Հավատարմագրման փորձագետ (գնահատող)» հասկացությունը․
[bookmark: _Hlk225937472]«20) հավատարմագրման փորձագետ (գնահատող)` հավատարմագրման փորձագետների (գնահատողների) ռեեստրում գրանցված ֆիզիկական անձ, որին ԱՐՄՆԱԲ-ը նշանակել է ՀԳՄ-ի կառավարման համակարգի գնահատում  իրականացնելու, գնահատման գործընթացը ղեկավարելու համար։








Չի ընդունվել
    Հավատարմագրման խորհրդին ԱՐՄՆԱԲ-ի հավատարմագրման գործունեության անկողմնակալության վրա ազդող ռիսկերի քննարկման լիազորությունը տրված է ՀՀ Էկոնոմիկայի նախարարի 2024թ.-ի սեպտեմբերի 18-ի «Հավատարմագրման ազգային մարմնի հավատարմագրման խորհրդի գործառույթները, լիազորություններն ու աշխատակարգը» N 2356-Ա հրամանով:









Ընդունվել է
 «Պիտանիության գնահատում» բառերը փոխարինվել են «գնահատում» բառով, իսկ «Համապատասխանության գնահատման սխեմա (ՀԳՍ)» հասկացությունը սահմանված է հետևյալ միջազգային փաստաթղթերում (ISO/IEC 17000, EA-1/22, IAF MD 25), որը կիրառում է նաև ԱՐՄՆԱԲ-ը:





	ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	ԵԶՐԱԿԱՑՈՒԹՅՈՒՆ

	
	03․04․2026

	Նախագծի 2-րդ հոդվածով՝  օրենքի 7-րդ հոդվածի 1-ին մասում լրացվող 5.6-րդ կետով նախատեսվում է, որ լիազորված պետական կառավարման մարմինը հաստատում է (…) ՀԳՍ-ի վերլուծության և պիտանիության գնահատման աշխատանքների համար վճարման չափը և կարգը, սակայն նախագծի անցումային դրույթներում սահմանված չէ ենթաօրենսդրական նորմատիվ իրավական ակտի ընդունման նախատեսվող ժամկետը, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 5-րդ մասի դրույթներին:

	Ընդունվել է



